
 OPĆINSKOM  SUDU U ZENICI 

- Sudiji za prethodno saslušanje - 

 

 

Na osnovu člana 45. stav 2. tačka i) u vezi sa članom 241. stav 1., člana 242. stav 1. 

Zakona o krivičnom postupku  F BiH, p o d i ž e m  

 

     O P T U Ž N I C U  

 

Protiv osumnjičenih,  

 

1. M. A., neosuđivana 

 

2. F. E., neosuđivan 

 

   Što su, 

 

Dana 20.10.2024. godine oko 03,00 sata, na području grada Z., ispred UO ...,  prilikom 

izlaska iz objekta M. A. grubim vrijeđanjem i nasiljem ugrozila građanski mir D. B. na način 

da je istome prišla pa mu je počela psovati mrtvog oca govoreći da se on samo gotivi, a njoj 

duguje pare, pa kada je B. iz džepa izvadio mobilni telefon u namjeri da zove policiju, iznenada 

i neočekivano zadala mu udarac otvorenom šakom u predjelu lica i iz ruke mu istrgnula mobilni 

telefon, svjesna da ovakvim grubim vrijeđanjem i nasiljem prema drugom ugrožava njegov 

građanski mir, to i htjela, nakon čega mu je, u namjeri da mu nanese tjelesne ozljede, prišao F. 

E. govoreći „Kome ćeš ti zvati policiju“ pa mu zadao udarac zatvorenom šakom u predjelu lica 

od kojeg udarca je B. pao na asfalt, a kada je uspio ustati uhvatio ga objema rukama za majicu, 

privukao sebi i zadao mu još jedan udarac glavom u predjelu nosa zbog čega je isti ponovo pao 

na asfalt, svjestan da ovakvim udarcima u predjelu glave istome može nanijeti teške tjelesne 

ozljede, to i htio, od kojih udaraca je D. B. zadobio teške tjelesne ozljede u vidu nagnječenja 

glave u predjelu nosa, donje vilice, lijeve jagodične regije, preloma nosnih kostiju sa pomakom 

ulomaka, nagnječnokontuzne rane na nosu i krvarenja u sluznici lijevog oka, nakon čega mu je 

A. zaprijetila riječima: „Nedʹo ti Bog da prijaviš policiji, ubićemo te kao tvog babu rahmetli“ , 

nakon čega su se udaljili u nepoznatom pravcu,  

 

dakle, M.A. nasiljem prema drugom ugrozila građanski mir, a F. E. drugome nanio 

tešku tjelesnu ozljedu 

 

 čime su počinili 

- M. A. krivično djelo nasilničko ponašanje iz člana 362. stav 1. KZ F BiH.  

- F. E.krivično djelo Teška tjelesna ozljeda iz člana 172. stav 1. KZ F BiH. 

  


